
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ
ՄԱՐՏԻ 3-Ի N 202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈԿՏԵՄԲԵՐԻ 10-Ի N 1288-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	ՀՀ ԿԱ պետական եկամուտների կոմիտե


01/3-2/15420-17
2017-05-05
	      «Հայաստանի Հանրապետության կառավարության 2016 թվականի մարտի 3-ի N 202-Ն որոշման մեջ փոփոխություններ ու լրացումներ կատարելու և ՀՀ կառավարության 2012 թվականի հոկտեմբերի 10-ի N 1288-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը:
Հաշվի առնելով, որ ներկայացված նախագծով առաջարկվող կարգավորումների հիմքում ընկած են Հայաստանի Հանրապետության կառավարության 2016 թվականի մարտի 3-ի N 202-Ն որոշմամբ սահմանված մոտեցումները` առանց որևէ սկզբունքային տարբերության` նպատակահարմար չենք համարում հարցը կարգավորել նախագծով առաջարկվող նոր հավելվածների և դիմումների ձևերի ընդունմամբ և առաջարկում ենք Հայաստանի Հանրապետության կառավարության 2016 թվականի մարտի 3-ի N 202-Ն որոշման գործող տարբերակում կատարել հետևյալ փոփոխությունները:
1. Որոշման 1-ին հավելվածի և 2-րդ հավելվածի 1-ին կետերից հանել բացառությամբ մշակութային արժեքների, բնական` մշակված կամ չմշակված, բայց չշրջանակված կամ չամրացված ալմաստների (ԵՏՄ ԱՏԳ ԱԱ-ի ծածկագրերը` 710210000, 710221000, 710231000), թանկարժեք մետաղների և թանկարժեք քարերի չմշակված թանկարժեք մետաղների, ջարդոնի և թանկարժեք մետաղների թափոնների, թանկարժեք մետաղների հանքաքարի և թանկարժեք մետաղներ պարունակող հումքային ապրանքների բառերը:
2. Որոշման 1-ին հավելվածի 2-րդ կետը լրացնել նոր` 10-րդ ենթակետով` հետևյալ բովանդակությամբ.
10) Թանկարժեք մետաղների և թանկարժեք քարերի, չմշակված թանկարժեք մետաղների, թանկարժեք մետաղների ջարդոնի և թափոնի, թանկարժեք մետաղներից հանքանյութերի և թանկարժեք մետաղներ պարունակող հումքային ապրանքների վերամշակման դեպքում` ՀՀ տնտեսական զարգացման և ներդրումների նախարարության կողմից` ՀՀ կառավարության 2015 թվականի նոյեմբերի 5-ի N 1331-Ն որոշմամբ սահմանված կարգով տրամադրված Հայաստանի Հանրապետության տարածք երրորդ երկրներից ներմուծման համապատասխան պետական վերահսկողության ակտը, իսկ բնական` մշակված կամ չմշակված, բայց չշրջանակված կամ չամրացված ալմաստների (ԵՏՄ ԱՏԳ ԱԱ-ի ծածկագրերը` 710210000, 710221000, 710231000) դեպքում նաև` ներմուծվող  բնական ալմաստների վերամշակվող արտադրանքի և վերամշակման նպատակով ներմուծվող բնական ալմաստների ցանկերը և Քիմբերլի գործընթացի հավաստագիրը::
3. Որոշման 2-րդ հավելվածի 3-րդ կետը լրացնել նոր` 9-րդ ենթակետով հետևյալ բովանդակությամբ. 
9) Թանկարժեք մետաղների և թանկարժեք քարերի, չմշակված թանկարժեք մետաղների, թանկարժեք մետաղների ջարդոնի և թափոնի, թանկարժեք մետաղներից հանքանյութերի և թանկարժեք մետաղներ պարունակող հումքային ապրանքների վերամշակման դեպքում` ՀՀ տնտեսական զարգացման և ներդրումների նախարարության կողմից` ՀՀ կառավարության 2015 թվականի նոյեմբերի 5-ի N 1331-Ն որոշմամբ սահմանված կարգով տրամադրված Հայաստանի Հանրապետության տարածքից երրորդ երկրներ արտահանման համապատասխան պետական վերահսկողության ակտը, իսկ բնական` մշակված կամ չմշակված, բայց չշրջանակված կամ չամրացված ալմաստների (ԵՏՄ ԱՏԳ ԱԱ-ի ծածկագրերը` 710210000, 710221000, 710231000) դեպքում նաև` արտահանվող  բնական ալմաստների վերամշակվող արտադրանքի և վերամշակման նպատակով արտահանվող բնական ալմաստների ցանկերը և Քիմբերլի գործընթացի հավաստագիրը::
4. Նախագծով նախատեսվող Ձև 5-ով և Ձև 6-ով առաջարկվող նոր դիմումների ձևերի հաստատման փոխարեն առաջարկում ենք որոշման 1-ին հավելվածի Ձև 1-ով և 2-րդ հավելվածի Ձև 3-ով հաստատված դիմումների ձևերում, համապատասխանաբար` 9-րդ և 10-րդ կետերում Այլ փաստաթղթեր (ցանկության դեպքում) բառերը փոխարինել Այլ փաստաթղթեր (առկայության դեպքում) բառերով` այդ ձևով վերացնելով դիմումների նոր ձևերի սահմանման անհրաժեշտությունը, և ստեղծելով խնդրո առարկա ապրանքների վերամշակման դեպքում նախատեսված փաստաթղթերը մաքսային մարմին ներկայացնելիս` դրանց վերաբերյալ դիմումում նշումներ կատարելու հնարավորություն:
Վերոնշյալ առաջարկությունների ընդունման դեպքում անհրաժեշտ է խմբագրել նաև որոշման նախագծի նախաբանը` նախաբանից հանելով 1-ին կետի 2-րդ և 3-րդ ենթակետերի դրույթները:
Հարկ է նշել նաև, որ թույլտվությունները անվավեր համարելու կամ թույլտվություններում փոփոխություններ կատարելու ընթացակարգը սահմանված է ՀՀ ԿԱ ՊԵԿ նախագահի 28.02.2017թ.-ի թիվ 62-Ա հրամանով, և ներկայացված որոշման նախագծով խնդրո առարկա ապրանքների համար առանձնահատուկ կարգավորում նախատեսելու  անհրաժեշտությունը բացակայում է:

	Չի ընդունվել
	[bookmark: _GoBack]Նախագծով կանոնակարգվող դրույթները նոր կարգերով հաստատելը պայմանավորված է կարգավորման եթակա հարցերի լայն շրջանակով, մասնավորապես՝  նշված ծածկագրերին դասվող ապրանքների առանձնահատկությամբ, տնտեսվարողների համար գործընթացի պարզեցմամբ և հստակեցմամբ, ինչը ենթադրում է փոփոխությունների մեծ ծավալ։ Սկզբունքային առանձնահատկությունը կայանում է նաև ապրանքների վերամշակման ընթացքում ի հայտ եկած տեխնոլոգիական առանձնահատկությունների հետևանքով առաջացած  շեղումների դեպքում թույլտվության մեջ փոփոխություն կատարելու հնարավորության տրամադրմամբ։ 
Միաժամանակ, սույն նախագծի մշակման պահանջը բխում է «Մաքսային կարգավորման մասին» Հայաստանի Հանրապետության օրենքի 199-րդ հոդվածի 3-րդ մասով սահմանված դրույթից:










